
				এই পাতাটির মুদ্রণ সংশোধন করা প্রয়োজন। 
Sets ཅམni་རྩོiཅག་བོ--s ཀ་སil t
দশম পরিচ্ছেদ ।
--അ
fàq to !
মোগল সৈন্য রাজ্যসীমার নিকটে উপস্থিত,-এ সংবাদ আসিল । রাজা প্রস্তুত হইয়া ছিলেন। যতদূর সম্ভব সেনাসংগ্রহ হইয়াছিল, অনেক সৈন্য পুর্বেই সীমান্তে প্রেরিতও হইয়াছিল।
আগামী প্রাতে রাজধানীর পরিখারূপে বিরাজিত নদীর পরপারে-কায় ক্রোশমাত্র ব্যবধানে রাজ্যসীমায় যুদ্ধক্ষেত্রে জয়পরাজয় নিৰ্দ্ধারিত হইবে । রাজা যুদ্ধের ফল বুঝিয়াছেন ; তদনুসারে সকল ব্যবস্থা করিয়াছেন । তিনি রাজ্যের সকল কথা অজয় সিংহকে বুঝাইয়া দিয়াছেন, মন্ত্রীকে আবশ্যক উপদেশ দিয়াছেন ; রাজ্যের ও রাজধানীর সম্বন্ধে রাজার কর্ত্তব্য করিয়াছেন । তিনি শেষ বিদায়ের জন্য প্রস্তুত ।
রাত্রি যখন প্রায় শেষ হইয়া আসিয়াছে তখন সংবাদ আসিল, যে সমস্ত সৈন্য যুদ্ধক্ষেত্রে যাইতে আদিষ্ট হইয়াছিল তাহারা সকলে সেতু পার হইয়া গিয়াছে। শুনিয়া রাজা বলিলেন “যুবরাজকে সেতুর দুইটি স্তম্ভ নষ্ট করিতে আদেশ দিতে বল।”-তিনি স্বয়ং অজয় সিংহকে সেই মর্ম্মে পত্র লিখিয়া দিলেন। দূত পত্র লইয়া চলিয়া গেল।
রাজা কক্ষ ত্যাগ করিয়া নিয়ে আসিলেন, তাহার পর অন্তঃপুর ও বহিবাটীর মধ্যবর্ত্তী উদ্যানে আসিলেন। আকাশে চন্দ্রকার, উদ্যান জনহীন-শব্দহীন । উদ্যানমধ্যে ভ্রমণ করিতে করিতে রাজা এক পাশ্বে একটি রুদ্ধ স্বারের নিকট উপনীত হইলেন। তিনি দ্বার মুক্ত করিলেন। সেই দ্বারপথে রাজা গৃহবিগ্রহের মন্দির-প্রাঙ্গণে প্রবেশ করিলেন। প্রাঙ্গণ ও মন্দির জনশূন্য ; প্রাঙ্গণ প্রস্তরফলকাবৃত-পরিচ্ছন্ন। আজ অগ্রসর হইয়া মন্দিরের সন্মুখে উপনীত হইলেন। দ্বার রুদ্ধ । রাজা লৌহদণ্ডের মধ্য দিয়া চাহিয়া দেখিলেন। মন্দিরগর্ভে প্রজলিত দীপালোকে বিগ্রহ স্পষ্ট দেখা গেল না। রাজা আবার চাহিয়া S BBBz S BDDD BDBD DDD DBD DDSDiBDB BDB BBD DDS utB শান্তি ; সাধক সংসারের সকল বন্ধন বিচ্ছিন্ন করিয়াছে, তাহার সম্মুখে মৃত্যুর মহতী মূর্ত্তি! রাজা ভক্তিভরে প্রণত হইলেন—বলিলেন,-“হে দেবতা, তুমি ঐত ।

